
Метадычныя рэкамендацыі па арганізацыі навукова-даследчай дзейнасці вучняў
Галоўная мэта даследчай работы – актывізацыя навучання, узмацненне яго творчага, даследчага характару, перадача вучням ініцыятывы ў арганізацыі сваёй пазнавальнай дзейнасці. Зыходзячы з гэтага, можна рэкамендаваць складаць праграму навукова-даследчай дзейнасці на аснове комплекснага педагагічнага назірання і дыягностыкі, якія дазволяць выявіць тып і від адоранасці, здольнасці, праблемы вучняў.  У прыватнасці, наяўнасць гуманітарных здольнасцей (лінгвістычны інтэлект, багаты слоўнікавы запас, крэатыўнасць, цікаўнасць да маральна-філасофскіх праблем, уменне выразна чытаць, любоў да кнігі і інш.) дазволяць спланаваць даследчую работу разам з настаўнікамі беларускай і рускай мовы і літаратуры, гісторыі і іншых прадметаў гуманітарнага цыклу. Шляхі рашэння розных праблем асобаснага развіцця дзіцяці таксама можна ўбачыць у працэсе даследчай дзейнасці.
Для таго каб стварыць аптымальныя ўмовы для творчага самавыяўлення, настаўніку неабходна выкарыстоўваць разнастайныя спосабы далучэння школьнікаў да пошукавай практыкі:
1. У сістэму ўрокаў уключаць элементы арганізаванага пошуку ведаў (індывідуальнага і групавога), дэманстраваць фрагменты  мікрадаследаванняў вучняў.
2. У працэсе выкладання беларускай мовы і літаратуры актыўна выкарыстоўваць эўрыстычныя метады і прыёмы навучання (мазгавы штурм, метад эўрыстычных пытанняў, аналогіі, эмпатыі і інш.).
3. Тэма даследавання не можа быць навязана вучню, да яе выбару неабходна рыхтаваць дзіця. Калі вучань не разумее значнасці сваёй даследчай работы, не разумее яе мэты, то такая дзейнасць не можа быць паспяховай.
4. Тэма даследавання павінна адпавядаць інтарэсам канкрэтнага вучня, падбірацца з улікам індывідуальных асаблівасцей.

5. У цэнтры даследавання павінна быць канкрэтная праблема, звязаная, як правіла, з праграмным матэрыялам, аднак яна павінна мець пазнаваўчы характар.
Этапы работы настаўніка і вучняў па арганізацыі навукова-даследчай дзейнасці
1. Дыягностыка даследчыцкіх здольнасцей школьнікаў. Выяўленне зацікаўленых у навукова-даследчай дзейнасці вучняў
2. Знаёмства вучняў з асновамі работы над тэмай навуковага даследавання.

3. Выбар тэмы, вызначэнне праблематыкі работы, пастаноўка мэты і задач даследавання.
4. Знаёмства з патрабаваннямі да зместу  афармлення работы.  
5. Агляд і падбор літаратуры па абранай тэме, самастойнае яе вывучэнне.
6. Абмеркаванне плана, структуры работы.

7. Падрыхтоўка тэзісаў.

8. Афармленне навукова-даследчай работы.
9. Выступленне перад членамі секцыі навуковага школьнага таварыства,  на Мележаўскіх, Гаазаўскіх чытаннях, канферэнцыях і інш.
10.Падвядзенне вынікаў работы. Аналіз і самааналіз. Вызначэнне перспектыў дзейнасці на мяркуемых тэмах даследаванняў.

